
 ᓱᓇ ᐅᑯᐊ ᑭᒡᓕᒋᔭᐅᔪᓄᑦ ᑲᑎᒪᔩᑦ?   

 ᑭᑐᑦ ᑲᑎᒪᔨᐅᔪᖕᓇᕐᒃᐸᑦ ᐊᒪᓗ ᑲᑎᒪᔨᐅᔪᖕᓇᖏᓚᑦ ᑭᒡᓕᒋᔭᐅᔪᓄᑦ 
ᑲᑎᒪᔨᓄᑦ? 

 ᓱᖕᒪᑦ ᐱᑕᖃᕆᐊᖃᕐᒃᐱᑕ ᑭᒡᓕᒋᔭᐅᔪᓄᑦ ᑲᑎᒪᔨᓂᑦ? 

 ᖃᖓᒃᑯᑦ ᑭᒡᓕᒋᔭᐅᔪᓄᑦ ᑲᑎᒪᔨᓂᑦ ᓴᕿᑦᑎᓇᔭᕐᒃᐱᑕ? 

 ᑭᒡᓕᒋᔭᐅᔪᓄᑦ ᑲᑎᒪᔩᑦ ᖃᓄᕐᒃ ᐊᑯᓂᐅᑎᒋᔪᕐᒃ ᐊᐅᓛᖃᑕᕐᒃᐸᑦ? 

 ᑭᐊ ᑎᒃᑯᐊᖃᑕᕐᒃᐸᖏᑦ ᑭᒡᓕᒋᔭᐅᔪᓄᑦ ᑲᑎᒪᔩᑦ? 

 ᑲᑎᒪᔨᐅᔪᑦ ᑭᒡᓕᒋᔭᐅᔪᓄᑦ ᐊᑭᓕᕐᒃᑕᐅᖃᑕᕐᒃᐸᑦ? 

 ᖃᓄᕐᒃ ᑭᒡᓕᒋᔭᐅᔪᓄᑦ ᑲᑎᒪᔩᑦ ᐱᓕᕆᖃᑕᕐᒃᐸᑦ ᑲᑎᒪᔨᐅᑉᓗᑎᒃ? 

 ᓱᓇᐅᕙᑦ ᒪᓕᒋᐊᖃᕐᒃᑕᖏᑦ ᐃᓄᓗᒃᑖᓂᒃ ᑲᑎᒪᑎᑎᓂᐊᕐᒃᑎᓗᒋᑦ? 

 ᓱᓇᐅᕙᑦ ᒪᓕᒋᐊᖃᕐᒃᑕᖏᑦ ᑭᒡᓕᒋᔭᐅᔪᓄᑦ ᑲᑎᒪᔩᑦ ᓴᕿᑦᑎᓂᐊᕐᓗᑎᒃ 
ᐅᓂᑳᓕᐊᖏᓂᑦ ᒪᓕᒐᓕᐅᕐᕕᖕᒧᑦ? 

 ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᓂᑳᓕᐊᖏᑦ ᖃᓄᕐᒃ ᐊᒃᑐᕐᓂᖃᖃᑕᕐᒃᐸᑦ 
ᐱᖁᔭᓂᑦ? 

 ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᓂᑳᓕᐊᖏᑦ ᖃᓄᕐᒃ ᐊᒃᑐᕐᓂᖃᖃᑕᕐᒃᐸᑦ 
ᓄᓇᕗᒻᒥ ᓂᕈᐊᕐᒃᑐᓕᕆᔨᑯᑦ ᐱᖁᔭᖏᓂᑦ ᐊᒪᓗ ᓄᓇᕗᒻᒥ 
ᓂᕈᐊᕐᒃᑐᓕᕆᔨᑯᓐᓂᑦ? 

ᓱᓇ ᐅᑯᐊ ᑭᒡᓕᒋᔭᐅᔪᓄᑦ ᑲᑎᒪᔩᑦ?   
ᑭᒡᓕᒋᔭᐅᔪᓄᑦ ᑲᑎᒪᔨᐅᔪᑦ ᐱᖓᓱᓂᑦ (3-ᓂᑦ) ᑲᑎᒪᔨᖃᖃᑕᕐᒃᐳᑦ, 
ᐃᖕᒥᑰᓕᖓᑉᓗᑎᒃ, ᒐᕙᒪᑯᓐᓄᑦ ᐃᓚᐅᖏᖢᑎᒃ.  ᓄᓇᕗᒻᒥ 
ᓂᕈᐊᕐᒃᑐᓕᕆᔨᒃᑯᑦ ᐱᖁᔭᖏᑎᒍᑦ, ᑭᒡᓕᒋᔭᐅᔪᓄᑦ ᑲᑎᒪᔨᐅᔪᑦ 
ᐃᒪᓐᓈᕐᒃᑐᖃᑕᕐᒃᐳᑦ ᑭᒡᓕᒋᔭᐅᖁᔭᖏᓂᒃ ᐊᒪᓗ ᐊᑎᕆᓂᐊᕐᒃᑕᖏᑕ 
ᑭᒡᓕᐅᔪᑦ ᓄᓇᕗᒻᒥ ᑭᒡᒐᕐᒃᑐᐃᕕᐅᔪᓄᑦ. 

 
ᑭᑐᑦ ᑲᑎᒪᔨᐅᔪᖕᓇᕐᒃᐸᑦ ᐊᒪᓗ ᑲᑎᒪᔨᐅᔪᖕᓇᖏᓚᑦ 
ᑭᒡᓕᒋᔭᐅᔪᓄᑦ ᑲᑎᒪᔨᓄᑦ? 

ᑲᑎᒪᔨᐅᖃᑕᐅᔪᕐᒃ ᐃᖃᕐᒃᑐᐃᔨ ᐅᕙᓘᓃᑦ ᐃᖃᕐᒃᑐᐃᔨᐅᓚᐅᕐᒃᑐᕐᒃ 
ᓄᖃᖓᓕᕐᒃᑐᕐᒃ ᓄᓇᕗᒻᒥ ᐃᖃᕐᒃᑐᐃᔪᓕᕆᔨᑯᓂᑦ.  ᒪᕉᒃ 
ᑲᑎᒪᔨᐅᖃᑕᐅᔫᒃ ᓂᕈᐊᕈᖕᓇᑑᔭᕆᐊᖃᕐᒃᖢᑎᒃ.  
 
ᑭᓇᒥᐊᕐᒃ ᓂᕈᐊᕐᒃᑕᐅᓯᒪᔪᕐᒃ ᒐᕙᒪᑐᖃᑯᓄᑦ ᒪᓕᒐᓕᐅᕐᒃᑎᐅᓗᓂ, 
ᓄᓇᕗᒻᒥ, ᓄᓇᑦᑎᐊᕐᒥᑦ, ᐅᕙᓘᓃᑦ ᓄᓇᓕᖕᒧᑦ ᕼᐋᒻᓚᒃᑯᓄᑦ 
ᓂᕈᐊᕐᒃᑕᐅᓯᒪᔪᕐᒃ ᑲᑎᒪᔨᐅᖃᑕᐅᓂᕐᒃ ᐊᔪᕐᒃᑐᕐᒃ. 

 
ᓱᖕᒪᑦ ᐱᑕᖃᕆᐊᖃᕐᒃᐱᑕ ᑭᒡᓕᒋᔭᐅᔪᓄᑦ ᑲᑎᒪᔨᓂᑦ? 

ᑭᒡᓕᒋᔭᐅᔪᓄᑦ ᑲᑎᒪᔩᑦ ᐱᓕᕆᐊᖃᕐᒃᐳᑦ ᓇᓗᓇᐃᕐᒃᓯᑎᐊᕐᓂᕐᒥᒃ 
ᑭᒡᓕᐅᓂᐊᕐᒃᑐᓂᒃ ᑭᒡᒐᕐᒃᑐᐃᕕᐅᔪᓄᑦ.   
 
ᑲᑎᒪᔩᑦ ᕿᒥᕐᕈᖃᑦᑕᖅᑐᑦ ᓄᓇᕗᑦ ᓂᕈᐊᕐᕕᖏᓐᓂᒃ ᑭᒡᓕᖏᓐᓂᒃ 
ᐊᒻᒪᓗ ᐊᑐᓕᖁᔨᕙᒃᖢᑎᒃ ᐊᓯᔾᔨᕈᑎᒃᓴᓂᒃ, ᑐᓴᖅᑳᖅᖢᑎᒃ ᐃᓄᖕᓂᒃ. 
ᐅᕙᒍᑦ ᓇᓗᓇᐃᖃᑕᕐᒃᐳᒍᑦ ᑭᒡᒐᕐᒃᑐᐃᕕᐅᔪᓂᑦ ᐃᓄᐃᑦ ᓈᒻᒪᑎᐊᕐᒃᑐᒥᒃ 
ᑭᒡᒐᕐᒃᑐᕐᒃᑕᐅᖁᑉᓗᒋᑦ.   
   
ᐃᓄᐃᑦ ᓈᒻᒪᑎᐊᕐᒃᑐᒥᒃ ᑭᒡᒐᕐᒃᑐᕐᒃᑕᐅᖁᑉᓗᒋᑦ, ᓇᓗᓇᐃᖃᑕᕐᒃᐳᒍᑦ 
ᑭᒡᒐᕐᒃᑐᐃᕕᐅᔪᓂᑦ ᒪᓕᒃᖢᒋᑦ ᐃᓄᐃᑦ ᖃᑉᓯᐅᓂᖏᑦ ᑭᒡᒐᕐᒃᑐᐃᕕᐅᔪᑦ 
ᐊᔾᔨᒌᒃᑎᓐᓇᓱᖁᒧᑦ ᖃᑉᓯᓂᒃ ᐃᓄᖕᓂᑦ ᑭᒡᒐᕐᒃᑐᐃᓂᐊᕐᓂᖏᓂᒃ.  
ᐊᓯᖏᓐᓂᑉᑕᐅᕐᒃ ᐃᓱᒪᒃᓴᕐᒃᓯᐅᕈᑎᖃᕆᐊᖃᖃᑕᕐᒃᑐᑦ, ᓲᕐᓗ ᓄᓇᓕᐅᑉ 
ᓄᓇᖓ ᖃᓄᐃᓕᖓᓂᖓ ᐊᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᕐᒃᑕᐅᓗᑎᒃ.  ᐅᑭᐅᑦ ᖃᑉᓯᒐᓚᐃᑦ ᐊᓂᒍᕌᖓᑕ ᐃᓄᐃᑦ 
ᖃᑉᓯᐅᓂᖏᑦ ᐊᓯᐊᖑᕈᖕᓇᕐᒪᑕ ᐅ�ᕙᓘᓐᓃᑦ ᐊᓯᖏᑦ ᐊᓯᐊᖑᕐᒃᖢᑎᒃ 
ᑭᒡᒐᕐᒃᑐᐃᕕᐅᔪᒥᑦ. 

 
ᖃᖓᒃᑯᑦ ᑭᒡᓕᒋᔭᐅᔪᓄᑦ ᑲᑎᒪᔨᓂᑦ ᓴᕿᑦᑎᓇᔭᕐᒃᐱᑕ? 

 ᒪᓕᒐᓕᐅᕐᒃᐅᔪᑦ ᑐᒡᓕᕆᓕᕐᒃᑕᖓᓂᑦ ᒪᓕᒐᓕᐅᕐᕕᖕᒧᑦ 
ᓴᕿᑦᑎᓯᒪᔭᕆᐊᖃᕐᒃᐳᑦ ᒫᑦᓯᒥᑦ (ᓇᑎᐊᕐᒃ) 8, 2006ᒥᑦ.  

 
 ᑭᖑᓂᐊᒍᓕ, ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᕐᒃᑏᑦ 
ᓴᕿᑎᔭᕆᐊᖃᖃᑕᓕᕐᓗᑎᒃ ᑭᒡᓕᒋᔭᐅᔪᓄᑦ ᑭᑎᒪᔨᓂᒃ ᖁᓕᑦ ᐅᑭᐅᑦ 
ᐱᐊᓂᑳᖓᑕ.  

 
 ᖃᖓᒥᐊᕐᒃ ᐊᓯᔾᔨᕐᓂᐅᔪᕐᒃ ᖃᑉᓯᐅᓂᖏᑕ ᐃᓄᐃᑦ ᑭᒡᒐᕐᒃᑐᐃᕕᐅᔪᒥᑦ 
ᐊᒪᓗ ᓂᕈᐊᕈᖕᓇᕐᒃᑐᑦ ᖃᑉᓯᐅᓂᖏᑦ ᐊᒥᓲᓂᕐᒃᓴᐅᓂᖃᓕᕐᒃᐸᑦ 30% 
ᐅᖓᑖᓃᑦ ᓂᕈᐊᕈᖕᓇᕐᒃᑐᑦ ᖃᑉᓯᐅᓂᖏᓄᑦ.   

 
ᓂᕈᐊᕈᖕᓇᕐᒃᑐᑦ ᖃᑉᓯᐅᓂᖏᑦ ᓈᓴᐅᑕᐅᔪᑦ ᑭᖑᓕᕐᒃᐹᒥᑦ 
ᓂᕈᐊᕈᖕᓇᕐᒃᑐᑦ ᐊᑎᖏᑦ ᐊᕕᒃᑐᕐᒃᑕᐅᑉᓗᑎᒃ ᖃᑉᓯᐅᓂᖏᑦ 
ᑭᒡᒐᕐᒃᑐᐃᕕᐅᔪᑦ.  

 
ᐆᒃᑑᑕᐅᔪᕐᒃ ᐊᕐᕕᓂᓕᐅᓕᖓᕗᑦ (6-ᖑᓕᖓᕗᑦ):   

1) ᑭᖑᓕᕐᒃᐹᒥᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ:  13,000-ᖑᓗᑎᒃ ᐊᒪᓗ 
19-ᖑᓗᑎᒃ ᑭᒡᒐᕐᒃᑐᐃᕕᐅᔪᑦ. 

2) ᓂᕈᐊᕈᖕᓇᕐᒃᑐᑦ ᖃᑉᓯᐅᓂᖏᑦ:  13,000 ᐊᕕᒡᓗᒍ 19 = 684 
ᖑᕐᒃᖢᓂ. 

3) 30%-ᖑᑉᓗᓂ ᓂᕈᐊᕈᓐᓇᖅᑐᑦ ᖃᑉᓯᐅᓂᖏᑦ: 684 30% -
ᖏᖅᑕᕐᓗᒍ = 205.-ᖑᔪᖅ 

4) ᑭᒡᒐᕐᒃᑐᐃᕕᐅᔪᕐᒃ ‘N’ 550ᓂᒃ ᐃᓄᖃᕐᓗᓂ. 

5) 684 (ᓂᕈᐊᕈᖕᓇᕐᒃᑐᑦ ᖃᑉᓯᐅᓂᖏᑦ) – 550 (ᖃᑉᓯᐅᓂᖏᑦ 
ᑭᒡᒐᕐᒃᑐᐃᕕᐅᔪᒥᑦ) = 134 

6) ᐊᔾᔨᒌᖏᓂᐅᔪᕐᒃ (134) ᒥᑭᓐᓂᕐᒃᓴᐅᖕᒪᑦ 30%-ᒥᒃ 
ᓂᕈᐊᕈᖕᓇᕐᒃᑐᑦ ᖃᑉᓯᐅᓂᖏᓂᑦ (205).  ᐊᓯᔾᔨᕆᐊᖃᖏᑐᕐᒃ 
ᑭᒡᓕᒋᔭᖓ ᑭᒡᒐᕐᒃᑐᐃᕕᐅᔫᑉ ‘N’.  

 
ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦ ᑕᐃᒪᓐᓇ ᓈᓴᐃᓲᖑᕗᕐᒃ ᐊᑐᓂ 
ᑭᒡᒐᕐᒃᑐᐃᕕᐅᔪᓄᑦ ᐃᓄᓗᒃᑖᓄᑦ ᓂᕈᐊᕐᒃᖠᕐᓂᕐᒃᑕᕐᑳᓂᖕᓂᑕᒫᑦ 
ᐊᒪᓗ ᐅᓂᑉᑳᓕᐊᕆᑉᓗᓂᐅᒃ ᒪᓕᒐᓕᐅᕐᒃᑎᓄᑦ ᒪᓕᒐᓕᐅᕐᕕᖕᒥᑦ.  
ᐅᓄᑉᑳᓕᐊᕐᒃ ᓇᓗᓇᐃᕐᒃᓯᓲᖑᕗᕐᒃ ᐅᖃᕐᒃᑎᒥᒃ ᒪᓕᒐᓕᐅᕐᕕᒃ 
ᑎᒃᑯᐊᕐᒃᓯᔭᕆᐊᖃᕐᓂᐊᕐᒪᖕᒑᑦ ᑲᑎᒪᔨᐅᓂᐊᕐᒃᑐᓂᒃ ᑭᒡᓕᒋᔭᐅᔪᓄᑦ 
ᑲᑎᒪᔨᓄᑦ. 

 
 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᖃᓄᕐᒃ ᐊᑯᓂᐅᑎᒋᔪᕐᒃ ᐊᐅᓛᖃᑕᕐᒃᐸᑦ? 
ᐊᑐᓂ ᑲᑎᒪᔨᐅᔪᑦ ᐱᒋᐊᖃᑕᕐᒃᑐᑦ ᑎᒃᑯᐊᕐᒃᑕᐅᑐᐊᕌᖓᑕ.  
ᑲᑎᒪᔨᐅᓂᖓᑦ ᐃᓱᓕᖢᑎᒃ ᓴᕿᑎᐊᓂᒃᑳᖓᑕ ᐅᓂᑉᑳᓕᐊᕐᒥᖕᓂᒃ 
ᒪᓕᒐᓕᐅᕐᒃᑎᓄᑦ. 
   
ᐊᑐᓂ ᑲᑎᒪᔨᐅᔪᑦ ᑲᑎᒪᔨᐅᓂᖓᑦ ᑲᔪᓯᔪᖕᓇᕐᒃᑐᕐᒃ 250 ᐅᑉᓗᐃᑦ - 
ᑕᕐᑮᑦ 8-ᖑᓗᐊᕐᒃᑐᑦ.  ᒪᓕᒐᓕᐅᕐᕕᐅᑉ ᐃᓚᒋᐊᑲᓐᓂᕈᖕᓇᕐᒃᑕᖓ 
ᑲᑎᒪᔨᐅᓂᐊᕐᓂᑎᒃ ᑕᕿᒃᑲᓐᓂᕐᓄᑦ ᐊᕐᕕᓂᓕᖕᓄᑦ (6-ᓄᑦ) 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᓂᑉᑳᓕᐊᖓᑦ ᐱᐊᓂᖏᓂᕐᒃᑉᐸᔾᔪᒃ ᓄᓇᕗᒻᒥ 
ᑭᑐᓗᒃᑖᓄᑦ ᓂᕈᐊᕐᒃᖠᕐᓂᕐᒃᑕᖃᓕᕐᒃᓗᒍ. 
 
 

ᑭᐊ ᑎᒃᑯᐊᖃᑕᕐᒃᐸᖏᑦ ᑭᒡᓕᒋᔭᐅᔪᓄᑦ ᑲᑎᒪᔩᑦ? 
ᑲᒥᓯᓇᐅᔪᕐᒃ ᑎᒃᑯᐊᖅᓯᖃᑦᑕᖅᑐᖅ ᑭᒡᓕᒋᔭᐅᔪᓄᑦ ᑲᑎᒪᔨᓂᒃ.  
ᒪᓕᒐᓕᐅᖅ̀ᑎᑦ ᐃᓱᒪᒋᔭᕐᒥᓂᒃ ᓴᖅᑭᑎᑦᑎᖃᑦᑕᖅᑐᑦ 
ᑎᒃᑯᐊᖅᑕᐅᖁᓇᔭᖅᑕᒥᓂᒃ.  

Page 5 of 9 

ᐃᓐᓄᒃᑕᐅᓯᒪᔪᖃᖏᑉᐸᑦ ᑲᑎᒪᔨᐅᔪᒧᑦ ᐃᓂᒋᔭᐅᓇᔭᖅᑐᒥᒃ, ᑲᒥᓯᓇᐅᔪᖅ 
ᐃᓐᓄᒃᓯᑲᐅᑎᒋᓇᔭᖅᑐᖅ. ᑲᑎᒪᔨᒐᓚᖕᓄᑦ ᑲᑎᒪᔩᑦ ᑎᒃᑯᐊᖅᑕᐅᖁᔭᒥᓂᒃ 
ᓴᖅᑭᑎᑦᑎᓇᔭᖅᑐᑦ ᒪᓕᒐᓕᐅᖅᑏᑦ ᑲᑎᒪᖏᑉᐸᑕ.  ᑭᒡᓕᖏᔭᐅᔪᓂᒃ 
ᑲᒪᔩᑦ ᑲᑎᒪᔩᑦ ᑲᒪᔪᓐᓇᖃᑦᑕᖅᑐᑦ ᐱᓕᕆᐊᒥᓂᒃ 
ᐃᓐᓄᒃᑕᐅᓯᒪᔪᖃᖏᒃᑲᓗᐊᖅᐸᑦ ᑲᑎᒪᔨᐅᔫᑉ ᐃᓂᖓᓂᒃ.  
 
ᑲᒥᓯᓇᐅᔪᕐᒃ ᓇᖕᒥᓂᕐᒃ ᑎᒃᑯᐊᕐᒃᓯᔪᖕᓇᕐᒃᑐᕐᒃ ᓇᓕᒥᐊᖏᓐᓂᑦ 
ᑲᑎᒪᔨᐅᖃᑕᐅᔫᖕᓂᒃ ᐃᒃᓯᕙᐅᑕᐅᑉ ᑐᒡᓕᕆᓂᐊᕐᓗᓂᐅᒃ.  ᐃᒃᓯᕙᐅᑕᐅᑉ 
ᑐᒡᓕᕆᔭᖓ ᐃᒃᓯᕙᐅᑕᐅᓂᐊᕐᓗᓂ ᐃᒃᓯᕙᐅᑕᐅᔪᕐᒃ 
ᑲᑎᒪᖃᑕᐅᖏᐊᓚᖕᓂᕐᒃᐸᑦ ᓱᓇᒥᐊᕐᒥᒃ ᐱᔾᔪᑎᖃᕐᓗᓂ. 
 
 

ᑲᑎᒪᔨᐅᔪᑦ ᑭᒡᓕᒋᔭᐅᔪᓄᑦ ᐊᑭᓕᕐᒃᑕᐅᖃᑕᕐᒃᐸᑦ? 
ᑲᑎᒪᔨᓕᕆᓂᕐᒧᑦ ᑲᑎᒪᔨᕋᓛᑦ ᐃᓱᒪᓕᐅᖃᑕᕐᒃᑐᑦ ᑭᒡᓕᒋᔭᐅᔪᓄᑦ 
ᑲᑎᒪᔨᐅᔪᑦ ᐊᑭᓕᕐᒃᑕᐅᓂᐊᕐᒪᖕᒑᑖ, ᐊᒪᓗ ᖃᑉᓯᐅᓂᐊᕐᒪᖕᒑᑖ 
ᐊᑭᓕᐅᓯᐊᕆᓂᐊᕐᒃᑕᖓᑦ.  ᑲᑎᒪᔨᕋᓛᑦ ᐊᑭᓕᖃᑕᐅᖃᑕᕐᒃᑕᖓᑦ 
ᑲᑎᒪᔨᐅᔪᓄᑦ ᐊᑐᕐᒃᑕᐅᕙᒃᑐᑦ ᐃᖏᕋᓂᕐᒧᑦ  ᐱᓕᕆᑎᓗᒋᑦ ᐅᕙᒍᒥᖕᓂᒃ 
ᐊᐅᓚᕐᒃᓯᒪᑉᓗᑎᒃ. 

 
 
ᖃᓄᕐᒃ ᑭᒡᓕᒋᔭᐅᔪᓄᑦ ᑲᑎᒪᔩᑦ ᐱᓕᕆᖃᑕᕐᒃᐸᑦ ᑲᑎᒪᔨᐅᑉᓗᑎᒃ? 

ᑭᒡᓕᒋᔭᐅᔪᓄᑦ ᑲᑎᒪᔩᑦ ᐱᔪᖕᓇᕐᓂᖃᕐᒃᐳᑦ ᑲᑎᒪᔨᐅᑉᓗᑎᒃ 
ᖃᐅᔨᓴᐃᓂᕐᒥᒃ ᐊᑐᕐᒃᖢᒋᑦ ᐊᕕᒃᓯᒪᓂᖓᒍᑦ I ᑭᑐᓗᒃᑖᑦ ᒥᒃᓵᓄᑦ 
ᖃᐅᔨᓴᐃᓂᕐᒃ ᐱᖁᔭᓂᑦ.  ᓂᕈᐊᕐᒃᑐᓕᕆᓂᕐᒧᑦ ᐱᖁᔭᐃᑦ ᐱᔾᔪᑕᐅᔪᓂᒃ 
ᐱᑕᖃᕐᒃᐳᑦ ᑭᒡᓕᒋᔭᐅᔪᓄᑦ ᑲᑎᒪᔩᑦ ᐃᓱᒪᒃᓴᕐᒃᓯᐅᕈᑎᒋᔪᖕᓇᕐᒃᑕᖏᓂᑦ 
ᐊᓯᔾᔩᓂᐊᕐᒃᑎᓗᒋ ᑭᒡᓕᒋᔭᐅᔪᓂᑦ ᐊᒪᓗ ᐊᑎᕆᔭᖏᑕ ᓄᓇᕗᒻᒥ 
ᑭᒡᒐᕐᒃᑐᐃᕕᐅᔪᑦ.  ᑭᒡᓕᒋᔭᐅᔪᓄᑦ ᑲᑎᒪᔨᐅᔪᑦ ᐃᓄᓗᒃᑖᓂᒃ 
ᑲᑎᒪᑎᑎᕙᒃᖢᑎᒃ. 
 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᑲᔪᓯᔪᖕᓇᕐᒃᑐᑦ ᑲᑎᒪᓂᖓᑦ ᐃᒃᓯᕙᐅᑕᐅᔪᕐᓗ 
ᐊᑕᐅᓯᕐᒥᒡᓗ ᑲᑎᒪᔨᒥᑦ ᐃᓚᖃᕐᓗᓂ.  ᐃᒃᓯᕙᐅᑕᐅᔪᕐᒃ ᑐᒡᓕᕆᔭᖓᓂᑦ, 

ᐃᓱᒪᓕᐅᕈᖕᓇᕋᔭᕐᒃᑐᕐᒃ ᓂᕈᐊᕆᐊᖃᕈᓂ ᐊᔾᔨᒌᒃᑐᖃᕐᒃᑎᓗᒍ 
ᓂᕈᐊᕐᒃᑕᐅᔪᒥᒃ. 
 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᐱᓕᕆᔨᖃᕈᖕᓇᕐᒃᑐᑦ.  ᑎᑎᕋᕐᒃᑎ 
ᒪᓕᒐᓕᐅᕐᕕᖕᒥᑦ ᐱᓕᕆᓂᐊᕐᒃᑐᒥᒃ ᐱᔪᖕᓇᕐᒃᐳᕐᒃ ᐊᒪᓗ ᐃᓱᒪᒋᔭᖓᓂᒃ 
ᐊᑭᓕᕐᒃᑐᕐᒃᑕᐅᓗᓂ ᐊᒪᓗ ᖃᓄᕐᒃ ᐱᓕᕆᓂᐊᕐᒪᖕᒑᑦ.  
ᓂᕈᐊᕐᒃᑐᓕᕆᔨᑯᑦ ᐊᖓᔪᕐᑳᖓᑦ ᓄᓇᖑᐊᓂᒃ ᑐᓂᓯᓂᐊᕐᒃᐳᕐᒃ, 
ᓄᓇᖑᐊᑦ ᒥᒃᓵᓅᖓᔪᓂᒃ ᑲᒪᓗᓂ ᐊᒪᓗ ᑲᒪᓗᓂ ᑐᑭᓯᒋᐊᕈᑎᓂᒃ 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᐱᔪᒪᔭᖏᓐᓂᒃ. 
 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᓇᖕᒥᓂᕐᒃ ᒪᓕᒋᐊᖃᕐᒃᑕᖏᓂᒃ 
ᐋᕿᒃᓯᔪᖕᓇᕐᒃᑐᑦ, ᐋᕿᒃᓯᓗᑎᒡᓗ ᖃᓄᕐᒃ ᐊᐅᓚᓐᓂᐊᕐᒪᖕᒑᔾᔫᒃ 
ᐃᓄᓗᒃᑖᓂᑦ ᑲᑎᒪᑎᑎᓂᕐᒃ.   
 
 

ᓱᓇᐅᕙᑦ ᒪᓕᒋᐊᖃᕐᒃᑕᖏᑦ ᐅᓄᓗᒃᑖᓂᒃ ᑲᑎᒪᑎᑎᓂᐊᕐᒃᑎᓗᒋᑦ? 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᐃᓄᓗᒃᑖᓂᑦ ᑲᑎᒪᑎᑎᔪᖕᓇᕐᒃᑐᑦ ᓇᓂᒥᐊᕐᒃ 
ᓄᓇᓕᖕᒥᑦ ᐃᖢᐊᓛᖑᓇᓱᒋᒍᓂᔾᔪᒃ.  ᑭᒡᓕᒋᔭᐅᔪᓄᑦ ᑲᑎᒪᔩᑦ 
ᐋᕿᒃᓯᔪᖕᓇᕐᒃᑐᑦ ᒪᓕᒋᐊᖃᕐᒃᑕᒥᖕᓂᒃ ᖃᓄᕐᒃ ᐊᐅᓚᑦᑎᓂᕐᒥᒃ 
ᐃᓄᓗᒃᑖᓂᑦ ᑲᑎᒪᑎᑎᓂᐊᕐᒃᑎᓗᒋᑦ.   
   

ᑭᒡᓕᒋᔭᐅᔪᓄᑦ ᑲᑎᒪᔩᑦ ᖃᐅᔨᑲᐃᔭᕆᐊᖃᕐᓂᐊᕐᒃᑐᑦ ᐃᓄᓗᒃᑖᓂᑦ 
ᐅᑉᓗᐃᑦ 30 ᑐᖕᒑᓂᑦ ᑲᑎᒪᑎᑎᓂᐊᓵᕐᒃᑎᓗᒋᑦ.  ᑭᑐᓗᒃᑖᓂᑦ 
ᖃᐅᔨᑲᐃᔾᔪᑦ ᓴᕿᑕᐅᔭᕆᐊᖃᕐᓗᓂ ᒐᕙᒪᑯᑦ ᑐᓴᒐᒃᓴᖁᑎᖏᑎᒍᑦ ᐊᒪᓗ 
ᐊᑕᐅᓯᕐᒧᑦᓘᓃᑦ ᓄᓇᓕᖕᓂᑦ ᑐᓴᒐᒃᓴᕆᔭᐅᕙᒃᑐᒥᑦ.  ᖃᐅᔨᑲᐃᔾᔪᑦ 
ᐃᒪᓐᓇᐃᑕᕆᐊᖃᕐᒃᑐᕐᒃ: 

 ᐃᓄᓗᒃᑖᓂᒃ ᖃᐃᖃᑕᐅᓯᒪᖁᔨᓗᑎᒃ ᐃᓚᐅᖃᑕᐅᔪᖕᓇᖁᑉᓗᒋᑦ.  

 ᐅᑉᓗᖓᓂᑦ, ᖃᐅᔨᓴᐅᑦ ᓇᒧᖓᓕᑉᐸ, ᐊᒪᓗ ᓇᓂ 
ᑲᑎᒪᑎᑎᓂᐊᕐᒪᖕᒑᑖ.  

 ᐃᓄᐃᑦ ᐅᖃᐅᑎᓗᓂᔾᔪᒃ ᖃᓄᕐᒃ ᐊᓕᓚᔪᒃᑯᑦ ᑎᑎᕋᕐᒃᓯᒪᔪᓂᒃ 
ᑐᓂᓯᔪᖕᓇᕐᒪᖕᒑᑖ. 

 ᑕᑯᒃᓴᐅᑎᓗᒍ ᑭᒡᓕᒋᔭᖓᓂᑦ ᖃᑯᒍ ᑐᓂᓯᓯᒪᔭᕆᐊᖃᕐᓂᖏᓂᑦ 
ᑎᑎᕋᕐᒃᓯᒪᔪᓂᒃ.  

 ᑐᓂᓯᓗᑎᒃ ᖃᓄᕐᒃ ᐅᖃᕐᕕᐅᔪᖕᓇᕐᒪᖕᒑᑖ ᑭᒡᓕᒋᔭᐅᔪᓄᑦ 
ᑲᑎᒪᔩᑦ, ᐃᓚᐅᖃᑕᐅᓗᓂ ᐊᑭᖃᖏᑐᑯᑦ ᐅᖃᓘᑕᐅᑉ ᓈᓴᐅᑖ. 

 
ᑭᓇᒥᐊᕐᒃ ᐃᓄᒃ, ᒪᓕᒐᓕᐅᕐᒃᑏᑦ ᐃᓚᐅᑉᓗᑎᒃ, ᑎᑎᕋᕐᒃᓯᒪᔪᒥᒃ 
ᑐᓂᓯᔪᖕᓇᕐᒃᑐᑦ ᐅᕙᓘᓃᑦ ᓇᖕᒥᓂᕐᒃ ᑲᑎᒪᔪᓂᑦ ᐅᖃᐅᓯᕆᓗᒍ. 
 
 

ᓱᓇᐅᕙᑦ ᒪᓕᒋᐊᖃᕐᒃᑕᖏᑦ ᑭᒡᓕᒋᔭᐅᔪᓄᑦ ᑲᑎᒪᔩᑦ 
ᓴᕿᑦᑎᓂᐊᕐᓗᑎᒃ ᐅᓂᑳᓕᐊᖏᓂᑦ ᒪᓕᒐᓕᐅᕐᕕᖕᒧᑦ? 

ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᓂᑉᑳᓕᐊᖓ ᐋᕿᒃᑕᐅᓯᒪᔪᕐᒃ ᑐᑭᓯᒋᐊᕈᑎᓂᒃ 
ᐱᓚᐅᕐᒃᑕᒥᖕᓂᑦ.  ᐅᓂᑉᑳᓕᐊᕐᒃ ᐃᓗᓕᖃᕐᒃᑐᕐᒃ ᐃᒪᓐᓈᕐᒃᑐᕈᒪᔭᕐᒥᖕᓂᑦ 
ᐊᒪᓗ ᓇᓗᓇᐃᔭᕐᒃᓯᒪᑉᓗᑎᒃ ᐃᒪᓐᓇ:  

 ᖃᑉᓯᐅᓂᖏᑦ ᑭᒡᒐᕐᒃᑐᐃᕕᐅᔪᑦ ᐊᒪᓗ ᑭᒡᓕᒋᔭᖏᑦ ᑭᒡᒐᕐᒃᑐᐃᕖᑦ.  

 ᖃᑉᓯᐅᓂᖏᑦ ᐃᓄᐃᑦ ᐊᑐᓂ ᑭᒡᒐᕐᒃᑐᐃᕕᐅᔪᓂᑦ. 

 ᓱᓇ ᐱᔾᔪᑕᐅᓂᖏᑦ ᓄᑖᓂᑦ ᑭᒡᓕᓕᐅᕐᒃᐸᑕ. 

 ᐊᑎᖏᑦ ᐊᑐᓂ ᑭᒡᒐᕐᒃᑐᐃᕕᐅᔪᑦ ᐊᒪᓗ ᐱᔾᔪᑕᐅᔪᑦ 
ᐊᓯᐊᖑᕐᒃᑎᑎᓚᐅᕐᓂᕈᑎᒃ. 

 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᓇᒃᓯᐅᔾᔨᓂᐊᕐᒃᐳᑦ ᐊᔾᔨᖏᓂᑦ 
ᐅᓂᑉᑳᓕᐊᕆᔭᖏᑕ ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᓐᓄᑦ, ᐅᖃᕐᒃᑎᒧᑦ, 
ᐊᒪᓗ ᑎᑎᕋᕐᒃᑎᐅᔪᒧᑦ ᒪᓕᒐᓕᐅᕐᕕᖕᒧᑦ.  ᑎᑎᕋᕐᒃᑎᐅᔪᕐᒃ 
ᓇᒃᓯᐅᔾᔨᓗᓂ ᐊᔾᔨᖏᓐᓂᑦ ᐊᑐᓂ ᒪᓕᒐᓕᐅᕐᒃᑎᐅᔪᓄᑦ.  ᐃᓄᐃᑦ 
ᐅᓂᑉᑳᓕᐊᔪᑦ ᐊᔾᔨᖏᓂᑦ ᐱᔪᖕᓇᕐᒃᑐᑦ ᒪᓕᒐᓕᐅᕐᕕᖕᒧᑦ ᑎᑎᕋᕐᒃᑎᐅᔫᑉ 
ᑎᑎᕋᕐᕕᐊᓂ. 
 



ᓂᕈᐊᕐᕖᑦ ᑭᒡᓕᒋᔭᖏᓄᑦ ᑲᑎᒪᔨᑦ 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᑦ 

ᐅᖃᕐᒃᑎᐅᑉ ᓴᕿᓐᓂᐊᕐᒃᑕᖓ ᐅᓂᑉᑳᓕᐊᕐᒃ ᒪᓕᒐᓕᐅᕐᕕᖕᒥ.  
ᒪᓕᒐᓕᐅᕐᒃᑏᑦ ᐃᓱᒪᓕᐅᕈᑎᒋᓂᐊᓕᕐᓗᓂᔾᔪᒃ ᐅᓂᑉᑳᓕᐊᕐᒃ 
ᐱᔪᖕᓇᕐᒃᓯᒋᐊᑐᐊᕈᑎᒃ.   
 

 
ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᓂᑳᓕᐊᖏᓂᑦ ᖃᓄᕐᒃ 
ᐊᒃᑐᕐᓂᖃᖃᑕᕐᒃᐸᑦ ᐱᖁᔭᓂᑦ? 

ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦ ᐸᕐᓇᐃᓂᐊᕐᒃᐳᕐᒃ ᐱᖁᔭᖑᕐᒃᑎᑕᒃᓴᒥᒃ 
ᐊᑐᕐᓗᒍ ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᓂᑉᑳᓕᐊᖓᑦ.  
ᐱᖁᔭᖑᕐᒃᑎᑕᐅᔪᒃᓴᕐᒃ ᐃᓗᓕᖃᖃᑕᐅᓂᐊᕐᒃᐳᕐᒃ ᖃᑉᓯᐅᓂᖏᑦ 
ᑭᒡᒐᕐᒃᑐᕐᒃᑕᐅᕖᑦ, ᑭᒡᓕᒋᔭᖏᑦ, ᐊᒪᓗ ᐊᑎᖏᑦ. 
 
ᐅᖃᕐᒃᑎᐅᑉ ᓴᕿᓂᓐᐊᕐᒃᐸᖓ ᐱᖁᔭᖑᕐᒃᑎᑕᐅᔪᒃᓴᕐᒃ ᐱᓯᒪᓕᑐᐊᕈᓂᐅᒃ. 
ᒪᓕᒐᓕᐅᕐᒃᑏᑦ ᒪᓕᒐᓕᐅᕐᕕᖕᒥᑦ ᓈᒻᒪᒋᔭᕆᐊᖃᕐᓗᓂᔾᔪᒃ ᐊᕐᕕᓂᓖᑦ (6) 
ᑕᕐᑮᑦ ᑐᖕᒑᓂᑦ ᐱᖁᔭᒃᓴᕐᒃ ᐊᑐᓕᕐᓂᐊᕐᒃᐸᑦ.  
 
ᐱᖁᔭᕐᒃ ᐊᑐᓕᕐᓂᐊᕐᒃᐳᕐᒃ ᒪᓕᒐᓕᐅᕐᒃᑏᑦ ᑲᑎᒪᓂᕆᔭᖏᑦ 
ᐱᐊᓂᒃᓯᒪᓕᕐᒃᑎᓗᒋᑦ ᐅᑉᓗᕐᒃ ᐊᑕᐅᓯᕐᒃ ᑕᐃᑲᖓᑦ ᐊᓂᒍᕐᒃᓯᒪᓕᕐᒃᐸᑦ.   
 
ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦ ᐸᕐᓇᐃᓂᐊᕐᒃᐳᕐᒃ ᓄᓇᖓᐊᓂᑦ: 

 ᓄᓇᕗᑦ ᓄᓇᖑᐊᖓᓂᑦ, ᐊᑎᖏᑦ ᐊᒪᓗ ᑭᒡᓕᒋᔭᖏᑦ 
ᑭᒡᒐᕐᒃᑐᐃᕕᐅᔪᓗᒃᑖᑦ ᐱᑕᖃᕐᓗᓂ. 

 ᐊᑐᓂ ᑭᒡᒐᕐᒃᑐᐃᕖᑦ ᓄᓇᖑᐊᖓᓐᓂᑦ, ᐊᑎᖃᕐᓗᑎᒃ ᐊᒪᓗ 
ᑭᒡᓕᒋᔭᖏᑦ ᑕᑯᒃᓴᐅᓗᑎᒃ. 

 ᓄᓇᓕᐅᔫᑉ ᓄᓇᖑᐊᖓᓂᑦ ᑖᒻᓇ ᓄᓇᓕᐅᔪᕐᒃ ᒪᕉᖕᓂᑦ 
ᐅᖓᑖᓂᓘᓃᑦ ᑭᒡᒐᕐᒃᑐᐃᕕᖃᕐᒃᐸᑦ, ᐊᑎᖏᑦ ᐊᒪᓗ ᑭᒡᓕᒋᔭᖏᑦ 
ᑭᒡᒐᕐᒃᑐᐃᕕᐅᑉ ᑕᑯᒃᓴᐅᓗᑎᒃ. 

 



ᓂᕈᐊᕐᕖᑦ ᑭᒡᓕᒋᔭᖏᓄᑦ ᑲᑎᒪᔨᑦ 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᑦ 

ᑭᒡᓕᒋᔭᐅᔪᓄᑦ ᑲᑎᒪᔩᑦ ᐅᓂᑳᓕᐊᖏᓂᑦ ᖃᓄᕐᒃ 
ᐊᒃᑐᕐᓂᖃᖃᑕᕐᒃᐸᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᑯᑦ ᐱᖁᔭᖏᓂᑦ 
ᐊᒪᓗ ᓄᓇᕗᒻᒥ ᓂᕈᐊᕐᒃᑐᓕᕆᔨᑯᓐᓂᑦ? 

 ᓂᕈᐊᕐᒃᑐᓕᕆᔨᒥᒃ ᐱᓕᕆᔪᖃᕐᒃᐸᑦ ᑭᒡᒐᕐᒃᑐᐃᕕᖕᒥᑦ ᐊᓯᐊᖑᕐᒃᑎᓯᒪᔪᒥᒃ, 
ᐱᓕᕆᐊᖓ ᓂᕈᐊᕐᒃᑐᓕᕆᓂᐅᓂᕐᒃ ᐱᐊᓂᑐᐃᓐᓇᕆᐊᖃᕐᒃᐳᕐᒃ.  
ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦ ᑎᒃᑯᐊᕐᒃᓯᒃᑲᓐᓂᕈᖕᓇᕐᒃᐳᕐᒃ ᓄᑖᒥᒃ 
ᓂᕈᐊᕐᒃᑐᓕᕆᔨᒥᒃ ᓄᑖᒧᑦ ᑭᒡᒐᕐᒃᑐᐃᕕᖕᒧᑦ. 
 
ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦ ᐃᓱᒪᓕᐅᕈᖕᓇᕆᕗᕐᒃ ᓄᑖᖑᔪᑦ 
ᑭᒡᒐᕐᒃᑐᐃᕖᑦ ᐊᔾᔨᖃᐸᓗᖕᒪᖕᒑᑖ ᓄᑕᐅᖏᑐᓂᑦ.  ᑕᐃᒪᓐᓇᐃᐸᑦ, 
ᓂᕈᐊᕐᒃᑐᓕᕆᔨᐅᑉ ᐱᓕᕆᐊᖓ ᑲᔪᓯᔪᖕᓇᕐᒃᑐᕐᒃ.  ᓂᕈᐊᕐᒃᑐᓕᕆᔨᑦ 
ᐊᖓᔪᕐᑳᖓᑦ ᑕᐃᒪᓐᓇᐃᑎᑦᑐᖕᓇᕐᒃᑕᖓ 30 ᐅᑉᓗᐃᑦ 
ᐊᓂᒍᓚᐅᕐᑳᕐᒃᑎᓐᓇᒋᑦ ᑕᐃᒪᖓᑦ ᒪᓕᒐᓕᐅᕐᒃᑎᓄᑦ ᓈᒻᒪᒋᔭᐅᕐᑳᕐᒃᑎᓗᒍ 
ᐱᖁᔭᖑᕐᒃᑐᒃᓴᕐᒃ. 

 
 ᑲᑎᒪᔨᓕᕆᓂᕐᒧᑦ ᑲᑎᒪᔨᕋᓛᑦ ᒪᓕᒃᑕᐅᔪᒃᓴᓂᑦ ᐋᕿᒃᓯᔪᖕᓇᕐᒃᑐᑦ 
ᑮᓇᐅᔭᐃᑦ ᐊᑐᕐᒃᑕᐅᔪᒃᓴᐃᑦ ᒥᒃᓵᓅᖓᔪᓂᑦ.  ᑮᓇᐅᔭᐃᑦ ᒥᒃᓵᓅᖓᔪᓂᑦ 
ᐃᓚᐅᖃᑕᐅᔪᖕᓇᕐᒃᑐᑦ ᐱᖁᑏᓗ ᐱᔨᑎᕋᐅᑏᓗ ᐊᑐᕐᒃᑕᐅᔪᑦ 
ᐋᕿᒃᓱᐃᓂᕐᒧᑦ ᑭᒡᒐᕐᒃᑐᐃᕖᑦ ᑭᒡᓕᖏᓂᑦ.   

 
 ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᑭᓕᕐᒃᑐᐃᖃᑕᕐᒃᐳᑦ ᑭᒡᓕᒋᔭᐅᔪᓄᑦ 
ᑲᑎᒪᔨᖏᓄᑦ, ᐃᓚᐅᖃᑕᐅᑉᓗᑎᒃ ᐃᓄᓗᒃᑖᓂᒃ ᑲᑎᒪᑎᑎᑎᓗᒋᑦ.  
ᐃᓚᐅᖃᑕᐅᖕᒥᔪᑦ ᑮᓇᐅᔭᐃᑦ ᐅᑐᕐᒃᑐᕕᓃᑦ ᐱᖁᑎᓄᑦ ᐊᒪᓗ 
ᐱᔨᑎᕋᐅᑎᓄᑦ ᓂᕈᐊᕐᒃᑐᓕᕆᔨᑦ ᐊᖓᔪᕐᑳᖓᑦᑕ ᐱᑎᑕᖏᑦ. 

 
 ᓄᑖᕐᒃ ᑭᒡᓕᒋᔭᐅᔪᑦ ᐊᑐᓕᕐᓂᐊᕐᒃᐳᑦ ᐊᕐᕕᓂᓖᑦ ᑕᕐᑮᑦ ᑕᖕᒑᓂᐅᖏᑐᕐᒃ 
ᐱᖁᔭᒃᓴᕐᒃ ᓈᒻᒪᒋᔭᐅᕐᑳᕐᒃᑎᓗᒍ. 


